
Հաշվետվություն թիվ 23, 01.10.2021թ. 

 

1) 2021 թվականի հունիսի 16–ին «Զանգեզուրի պղնձամոլիբդենային կոմբինատ» ՓԲ ընկերության 

(այսուհետ՝ նաև ԶՊՄԿ) և «Արդյունաբերական ընկերություն» բաժնետիրական ընկերությունը 

(Акционерное общество “Промышленная компания”) (այսուհետ՝ նաև Արդյունաբերական 

ընկերություն) ստորագրել են Բաժնետոմսերի առուվաճառքի պայմանագիր, որով ԶՊՄԿ–ն 

պարտավորվել է Արդյունաբերական ընկերությանը՝ որպես սեփականություն հանձնել ԶՊՄԿ 

կանոնադրական կապիտալում 1,649,003 (մեկ միլիոն վեց հարյուր քառասունինը հազար երեք) հատ 

հասարակ անվանական բաժնետոմս՝ պայմանագրով սահմանված պայմաններով։ 

 

2021 թվականի սեպտեմբերի 30–ին ԶՊՄԿ բաժնետերերի ռեեստրում գրանցվել է նշված 

բաժնետոմսերի նկատմամբ սեփականության իրավունքի փոխանցումը Արդյունաբերական 

ընկերությանը։ 

 

Ծանոթություն՝ 

«Արդյունաբերական ընկերություն» բաժնետիրական ընկերության խոշոր և կառավարող բաժնետերը 

ռուս գործարար Ռոման Տրոցենկոն է, ով միաժամանակ տիրապետում և կառավարում է նաև «ԱԷՈՆ» 

կորպորացիան (http://www.aeoncorp.ru/)։ 

 

«ԱԷՈՆ» կորպորացիայի խոշոր ծրագրերից են՝  

• «Գեոպրոմայնինգը» (https://www.geopromining.com/)՝ միջազգային դիվերսիֆիկացված 

հանքարդյունաբերական ընկերություն, որ արդյունահանում և վերամշակում է ոսկի, արծաթ 

անտիմոն և պղինձ Ռուսաստանում և Հայաստանում․   

• «Նովոպորտ» ՍՊԸ–ն (https://novaport.ru/)՝ Ռուսաստանում ռեգիոնալ օդանավակայանների 

խոշորագույն խումբ, որը տիրապետում և շահագործում է 18 ռեգիոնալ օդանավակայաններ․  

• «Էս Դի Էս Ազոտ» բաժնետիրական ընկերություն (http://www.sds-azot.ru/)՝ Ռուսաստանում 

ազոտական պարարտանյութեր արտադրող խոշորագույն ընկերություններից մեկը․  

• «ԱԷՈՆ Դեվելոփմենթ»՝ շինարարական ընկերություն։  

 

2) 2021 թվականի սեպտեմբերի 30–ին «Արդյունաբերական ընկերություն» բաժնետիրական 

ընկերությունը Հայաստանի Հանրապետությանն է նվիրել «Զանգեզուրի պղնձամոլիբդենային 

կոմբինատ» ՓԲ ընկերությունում իրեն պատկանող բաժնետոմսերից 412,251 հատ հասարակ 

անվանական բաժնետոմս (յուրաքանչյուրի անվանական արժեքը՝ 20,000 ՀՀ դրամ)։  

ՀՀ կառավարության 2021 թվականի սեպտեմբերի 30–ի թիվ 1613–Ա որոշման համաձայն՝  

նվիրատվությունն ընդունվել է Հայաստանի Հանրապետության կողմից։  

